
«_____»_____________ 2019 թվականի   N ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՀՈԿՏԵՄԲԵՐԻ 22-ի N 1281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին և 3-րդ մասերը՝ Կառավարությունը որոշում է.
1. Հայաստանի Հանրապետության կառավարության 2009 թվականի հոկտեմբերի 22-ի <<Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին>> կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու թույլտվությունների (հավաստագրերի) տրամադրման կարգը,  թույլտվության (հավաստագրի) ու հայտի ձևերը հաստատելու մասին>> N 1281-Ն որոշման մեջ կատարել հետևյալ փոփոխությունները և լրացումները`
1) Որոշման ամբողջ տեքստում <<բնապահպանության>> բառը փոխարինել <<շրջակա միջավայրի>> բառերով»:
2) որոշման N 1 հավելվածի`
ա.  8-րդ կետի 1-ին ենթակետը շարադրել հետևյալ խմբագրությամբ՝
<<1) նմուշի ձեռքբերման (գնում, նվիրատվություն, կտակ, ժառանգություն, փոխանակություն, ներմուծման օրինականությունը հաստատող փաստաթուղթ և այլն) և ծագման (որս, բնությունից վերցված, անազատ պայմաններում բուծված, բույսերի հավաք կամ արհեստականորեն աճեցված և այլն) օրինականությունը հաստատող փաստաթղթերը (պատճենները).>>,
բ. 8-րդ կետը լրացնել հետևյալ բովանդակությամբ նոր 6-րդ ենթակետով՝
<<6) անասնաբուժության բնագավառում պետական վերահսկողություն իրականացնող մարմնի կողմից տրված սերտիֆիկատի պատճենը:>>,

գ. 9-րդ կետում, 33.1-ին կետի 2-րդ ենթակետում <<ձեռքբեման>> բառից հետո լրացնել <<և ծագման>> բառերը,
դ.  9-րդ կետը լրացնել հետևյալ բովանդակությամբ նոր 8-րդ ենթակետով՝
<<8) ՍԻԹԵՍ-ի NN 1, 2 և 3 հավելվածներում ընդգրկված նմուշների ներմուծման օրինականությունը հաստատող փաստաթուղթը:>>,
ե.   18-րդ կետը լրացնել հետևյալ բովանդակությամբ նոր 6-րդ և 7-րդ  ենթակետերով՝
<<6) ՍԻԹԵՍ-ի NN 1, 2 և 3 հավելվածներում ընդգրկված նմուշների վերարտահանման դեպքում՝ Հայաստանի Հանրապետության օրենսդրությամբ սահմանված կարգով շրջակա միջավայրի նախարարության կողմից տրամադրված ՍԻԹԵՍ-ի գրանցամատյանում հաշվառման վերաբերյալ գրության պատճենը.

7)  անասնաբուժության բնագավառում պետական վերահսկողություն իրականացնող մարմնի կողմից տրված սերտիֆիկատի պատճենը:>>,

զ. 33-րդ կետում <<տարածքում>> բառը փոխարինել <<տարածք ՍԻԹԵՍ-ի NN 1, 2 և 3 հավելվածներում ընդգրկված նմուշներ ներկրող,>> բառերով:
է. 33.4-րդ կետը <<նմուշի վաճառք>> բառերից հետո լրացնել <<գնում>> բառով, իսկ <<ֆիզիկական անձինք>> բառերից հետո լրացնել <<եռամսյա ժամկետում>> բառերով,
ը. 51-րդ կետը <<վերաարտահանման>> բառից հետո լրացնել <<,ինչպես նաև Հայաստանի Հանրապետության տարածք ՍԻԹԵՍ-ի նմուշների ներմուծման և ծովից ներմուծման >> բառերով,
3) որոշման N 2 հավելվածի թույլտվության ձևի 6-րդ կետում կատարել հետևյալ փոփոխությունները` 

· «THE NATURE PROTECTION» բառերը փոխարինել «ENVIRONMENT» բառով,

· վերջին նախադասությունը շարադրել հետևյալ խմբագրությամբ՝ << Հեռ.//Tel: +374 --------, Ֆաքս / Fax: +374 -----------:>>

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՀՈԿՏԵՄԲԵՐԻ 22-ի N 1281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2009թ. հոկտեմբերի 22-ի N 1281-Ն որոշմամբ սահմանված է <<Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին>> կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու թույլտվությունների (հավաստագրերի) տրամադրման կարգը, թույլտվության (հավաստագրի) և հայտի ձևերը:
Հայաստանի Հանրապետության կառավարության 2009 թվականի հոկտեմբերի 22-ի N 1281-Ն որոշման մեջ փոփոխություններ և լրացումներ կատարելու անհրաժեշտությունը բխում է կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու թույլտվությունների (հավաստագրերի) տրամադրման գործընթացի կանոնակարգման նպատակից։ 

Որոշմամբ հստակեցված չէ նմուշների արտահանման թույլտվությունների ստացման գործընթացում հայտին կից պահանջվող նմուշի ձեռքբերման և նմուշի ծագման տարբերությունները: 

Որոշակի խնդիրներ կան նաև ՍԻԹԵՍ-ի NN 1, 2 և 3 հավելվածներում ընդգրկված նմուշների արտահանման, վերարտահանման դեպքերում հայտին կից ներկայացվող փաստաթղթերի վերաբերյալ, ինչը խնդիրներ է առաջացնում կոնվենցիայով կարգավորման ենթակա վայրի կենդանիների և բույսերի, դրանց մասերի ու ածանցյալների ծագման հավաստիությունը պարզելու համար: 
Որոշմամբ հնարավորություն չի ընձեռնվում նաև հստակ տեղեկատվություն ունենալ Հայաստանի Հանրապետության տարածքում առկա ՍԻԹԵՍ-ի NN 1, 2 և 3 հավելվածներում ընդգրկված նմուշների և դրանց քանակությունների վերաբերյալ:
  2. Առաջարկվող կարգավորման բնույթը
Նախագծով առաջարկվում է որոշման մեջ հստակեցնել նմուշի ձեռքբերման և ծագման հասկացություններն ու դրանց բովանդակությունը:
Նախագծով առաջարկվում է նաև ՍԻԹԵՍ-ի NN 1, 2 և 3 հավելվածներում ընդգրկված նմուշների արտահանման, վերարտահանման դեպքերում հայտին կից ներկայացվող փաստաթղթերում ավելացնել նաև անասնաբուժական կարանտին իրականացնող համապատասխան լիազորված մարմնի կողմից տրված թույլտվության վկայականի կամ սերտիֆիկատի պատճենը, ինչը հնարավորություն կտա լիազոր մարմնին հավաստիանալու կոնվենցիայով կարգավորման ենթակա վայրի կենդանիների և բույսերի, դրանց մասերի ու ածանցյալների ծագման օրինականության վերաբերյալ:
Սահմանված կարգով մաքսային մարմնի կողմից շրջակա միջավայրի նախարարություն է ներկայացվում միայն Հայաստանի Հանրապետության տարածքից ՍԻԹԵՍ-ի նմուշների արտահանված և վերաարտահանված նմուշների վերաբերյալ տեղեկատվություն: Նախագծով առաջարկվում է նաև, որպեսզի մաքսային մարմնի կողմից շրջակա միջավայրի նախարարություն ներկայացվի նաև Հայաստանի Հանրապետության տարածք ներմուծված և ծովից ներմուծված ՍԻԹԵՍ-ի նմուշների և դրանց քանակությունների վերաբերյալ տեղեկատվություն:

3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը


Նախագիծը մշակվել է շրջակա միջավայրի նախարարության կողմից:
4. Ակնկալվող արդյունքը
Նախագծի ընդունմամբ կկարգավորվի կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու թույլտվությունների (հավաստագրերի) տրամադրման գործընթացը, ինչպես նաև կհաստակեցվի ՍԻԹԵՍ-ի NN 1, 2 և 3 հավելվածներում ընդգրկված նմուշների ծագման հավաստիությունը։
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՀՈԿՏԵՄԲԵՐԻ 22-ի N 1281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

<<Հայաստանի Հանրապետության կառավարություն 2009 թվականի հոկտեմբերի 22-ի N 1281-Ն որոշման մեջ փոփոխություններ և լրացումներ կատարելու մասին>> Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 2009 ԹՎԱԿԱՆԻ ՀՈԿՏԵՄԲԵՐԻ 22-ի N 1281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

<<Հայաստանի Հանրապետության կառավարություն 2009 թվականի հոկտեմբերի 22-ի N 1281-Ն որոշման մեջ փոփոխություններ և լրացումներ կատարելու մասին>>  Կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու և այլ իրավական ակտեր ընդունելու անհրաժեշտություն չի առաջանում:
